
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республика мутасын тöралöм да попечительство да оланін кузя законодательство юкöнын законодательство олöмö пöртöмкöд йитчöм öткымын юалöм йылысь
"Полномочиеяс юклöмсö бурмöдöмкöд йитöдын Россия Федерацияса öткымын законодательнöй актö вежсьöмъяс пыртöм йылысь" 2006 во декабр 29 лунся 258-ФЗ №-а Федеральнöй оланпас олöмö пöртöм могысь Коми Республикаса Правительство шуис:

1. Индыны Коми Республикаса йöзлы отсöг сетан агентствоöс (водзö – Агентство) 2008 во январ 1 лунсянь тöралöм да попечительство, гражданалы олан жырйысь да коммунальнöй услугаясысь мынтысьöм вылö субсидияяс сетан юкöнын полномочиеяс збыльмöдöм кузя Коми Республикаса олöмö пöртысь власьт уполномочитöм органöн.
2. Тшöктыны Агентстволы котыртны 2008 во январ 1 лунсянь тöралöм да попечительство, гражданалы олан жырйысь да коммунальнöй услугаясысь мынтысьöм вылö субсидияяс сетан юкöнын полномочиеяс олöмö пöртöм федеральнöй законодательство да Коми Республикаса законодательство серти, сы лыдын аслас мутас органъяс пыр.
3. Пыртны Коми Республикаса Правительстволöн шуöмъясö вежсьöмъяс содтöдын индöм серти лыддьöг кузя.

Урчитны, мый Коми Республикаса Правительстволöн шуöмъясö тайö пункт серти пыртöм вежсьöмъясыс вынсялöны 2008 вося январ 1 лунсянь.

4. Лыддьыны вынтöмöн 2008 во январ 1 лунсянь "Коми Республикаса олöмö пöртысь власьт органъяс йылысь, кодъяс примитöны учёт вылö гражданаöс, кодъяслы колö сетны Коми Республикаса государственнöй оланін фондысь олан жыр, мый сетсьö социальнöя медалан серти сёрнитчöмъяс кузя" Коми Республикаса Правительстволöн 2006 во октябр 9 лунся 252 №-а шуöмö вежсьöм пыртöм йылысь" Коми Республикаса Правительстволысь 2007 во январ 18 лунся 3 №-а шуöм.

5. Коми Республикаса сьöм овмöс министерстволы 2008 во вылö Коми Республикаса республиканскöй бюджет лöсьöдігöн артыштны тайö шуöмсö олöмö пöртöмкöд йитчöм рöскод сьöмöн могмöдöм.

6. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.

Коми Республикаса Юралысь                                                        В.Торлопов

Сыктывкар

2007 вося октябр 8 лун

229 №

Коми Республикаса Правительстволöн

2007 во октябр 8 лунся 229 №-а шуöм дорö
СОДТÖД

Коми Республикаса Правительстволöн шуöмъясö
 пыртöм вежсьöмъяс

ЛЫДДЬÖГ
1. "Коми Республикаса йöзлы отсöг сетан агентство йылысь" Коми Республикаса Правительстволöн 2004 во декабр 24 лунся 248 №-а шуöмын:

1) 3 пунктын "куим" кыв вежны "нёль" кывйöн;

2) 4 пунктын "69" да "463" лыдпасъяс лöсялöмöн вежны "93" да "707" лыдпасъясöн;

3) Коми Республикаса йöзлы отсöг сетан агентство йылысь положениеын, мый вынсьöдöма шуöмöн (содтöд):

а) 1 пунктын "йöзöс социальнöя могмöдöм" кывъяс бöрын содтыны ", а сідзжö Коми Республика мутасын тöралöм да попечительство юкöнын удж котыртöм " кывъяс;

б) 8 пунктö содтыны татшöм сюрöса 6 подпункт:

"6) котыртны Коми Республика мутасын тöралöм да попечительство юкöнын удж.";

в) 9 пунктын:

16 подпунктö "индöм пöрадок серти сетны социальнöй отсöг" кывъяс бöрын содтыны "йöзлы, кодъяслöн эмöсь Коми Республика водзын торъя заслугаяс," кывъяс;

27 подпунктын ", а сідзжö йöзлы, кодъяслöн эмöсь Коми Республика водзын торъя заслугаяс, пöрысьлун кузя индöм пенсия дорö содтöд сьöм" кывъяс киритны;

содтыны татшöм сюрöса 50-55 выль подпунктъяс:

"50) котыртö индöм пöрадок серти тöралöм да попечительство юкöнын удж;

51) збыльмöдö бать-мам дöзьöртöг кольöм челядь йылысь юöръяс чукöртан государственнöй банкса региональнöй операторлысь удж да нуöдö бать-мам дöзьöртöг кольöм челядь йылысь юöръяс чукöртан региональнöй банк;

52) отсалö сöвмöдны бать-мамтöм да бать-мам дöзьöртöг кольöм челядьöс  иналан семейнöй  формаяс;

53) сувтöдö учёт вылö бать-мамтöм да бать-мам дöзьöртöг кольöм челядьöс, бать-мамтöм да бать-мам дöзьöртöг кольöм челядь лыдысь йöзöс, кодъяс сайын абу олан жыр, кодъяс помалісны велöдчыны велöдчан  да мукöд учреждениеын, сы лыдын социальнöя могмöдан учреждениеясын, приёмнöй семьяясын, семья кодь челядьлы керкаясын, тöралöм (попечительство) помасьöм бöрын, а сідзжö Россия Федерацияса Вооружённöй Вынъяс службаысь воöм бöрын либö вöля мырддьöм вöсна мыж вештан учреждениеясысь локтöм бöрын, нуöдö тайö учётсö да примитö решение Коми Республикаса государственнöй оланін фондысь олан жыр сетöм кузя;
54) котыртö учётö босьтöм кузя удж тыр арлыда йöзöс, кодъясöс ёрдöн шуöма, мый найö оз вермыны кывкутны либö мыйтакö вермöны кывкутны, да кывкутны вермысь тыр арлыда йöз, кодъяс асланыс дзоньвидзалун вöсна оз вермыны асьныс олöмö пöртны да дорйыны ассьыныс правояс да збыльмöдны могъяс, медым индыны тöралöм, попечительство, сы лыдын патронаж формаын;
55) котыртö урчитöм пöрадок серти олан жырйысь да коммунальнöй услугаясысь мынтысьöм вылö гражданалы субсидияяс сетöм кузя удж;"; 
 50 подпункт лыддьыны 56 подпунктöн;
г) 11 пунктлöн коймöд абзацын "куим" кыв вежны "нёль" кывйöн;

д) 12 пунктын:

2 подпунктö "Агентство" кыв бöрын содтыны ", котыртö Агентстволысь удж лöсьöдöм" кывъяс.

2. "Коми Республикаса йöзöс велöдан да вылыс тöдöмлун министерство йылысь" Коми Республикаса Правительстволöн 2004 во декабр 28 лунся 258 №-а шуöмын:

1) водзкывйын "Коми Республикаса олöмö пöртысь власьт органъяс йылысь" Коми Республикаса Оланпаслöн 18 статьяса 2 юкöнлöн 7 пункт да  "Коми Республикаса олöмö пöртысь власьт органъяслöн тэчас йылысь" Коми Республикаса Оланпаслöн 1 статья серти" кывъяс вежны " Коми Республикаса чина йöз да олöмö пöртысь власьт  органъяс йылысь" Коми Республикаса Оланпаслöн 26 статьяса 2 юкöнлöн 6 пункт" кывъясöн;
2) 6 пункт гижны тадзи:

"6. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.";

3) Коми Республикаса йöзöс велöдан да вылыс тöдöмлун министерство йылысь положениеын, мый вынсьöдöма шуöмöн (содтöд):

7 пунктын:

21 да 22 подпунктъяс киритны;

23-57 подпунктъяс лöсялöмöн лыддьыны 21-55 подпунктъясöн.

3. "Коми Республикаса олöмö пöртысь власьт органъяс йылысь, кодъяс примитöны учёт вылö гражданаöс, кодъяслы колö сетны Коми Республикаса государственнöй оланін фондысь олан жыр, мый сетсьö социальнöя медалан серти сёрнитчöмъяс кузя" Коми Республикаса Правительстволöн 2006 во октябр 9 лунся 252 №-а шуöмын:

коймöд абзацö "кодъяс выльысь эз гöтрасьны," кывъяс бöрын содтыны " бать-мамтöм да бать-мам дöзьöртöг кольöм челядьöс, бать-мамтöм да бать-мам дöзьöртöг кольöм челядь лыдысь йöзöс, кодъяс сайын абу закрепитöм олан жыр, кодъяс помалісны велöдчыны велöдчан да мукöд учреждение, сы лыдын вöлісны социальнöя могмöдан учреждениеясын, приёмнöй семьяясын, семья кодь челядьлы керкаясын, тöралöм (попечительство) помасьöм бöрын, а сідзжö Россия Федерацияса Вооружённöй Вынъяс службаысь воöм бöрын либö вöля мырддьöм вöсна мыж вештан учреждениеясысь локтöм бöрын," кывъяс;

витöд абзац гижны тадзи:

"научнöй учреждениеясса научнöй уджалысьясöс – Коми Республикаса йöзöс велöдан да вылыс тöдöмлун министерствоöн.".

Комиöдіс   Афанасьева Е.Е.

5 660 пас
